
Alhamdulillah saya bersyukur ke hadrat Ilahi kerana dengan izinNya Senarai Nama Penerima Bantuan Tanam Semula Dan Tanam Baru Getah telah dapat dipamerkan sebagai usaha ketelusan  dalam NKEA Minyak Sawit dan Getah. 
Untuk menjamin kemampanan industri getah, kerajaan telah memutuskan untuk meningkatkan tanam semula dan tanam baru getah. EPP 2 iaitu Memastikan Kelestarian Industri Huluan Getah telah menetapkan sasaran tanam semula seluas 40,000 hektar setahun dan tanam baru seluas 18,000 hektar dalam masa lima tahun. Pelaksanaan tanam semula dan tanam baru getah adalah bagi menyediakan bekalan bahan mentah yang mencukupi untuk menyokong sektor pemprosesan  getah diperingkat pertengahan dan kilang barangan getah. 

Sektor pekebun kecil menyumbang 95% kepada penghasilan dan kawasan bertanam getah. Bagi memastikan ketelusan dalam memberi bantuan tanam semula dan tanam baru getah pihak RISDA telah mengambil inisiatif untuk mempamerkan senarai nama peserta penerima bantuan untuk semakan umum mulai tahun 2012. 
Peruntukan bagi projek tanam semula dan tanam baru masih ada dan individu/ pekebun kecil yang layak masih boleh memohon dengan menghubungi mana-mana pejabat RISDA yang berdekatan.
Saya bagi pihak pengurusan RISDA mengucapkan setinggi-tinggi penghargaan kepada Bahagian Teknologi Maklumat dan Bahagian Tanam Semula & Perladangan kerana telah berjaya menghasilkan senarai yang mempamerkan nama peserta tanam semula dan tanam baru getah untuk semakan umum bagi memastikan ketelusan dalam memberi bantuan dan secara tidak langsung  meningkatkan sistem penyampaian RISDA.
Sekian, terima kasih.

